
ABSTRAK 

Kajian yang dibuat adalah merupakan suatu penganalisisan tentang kualiti air 

terhadap Sungai Likas. Persampelan telah dibuat sebanyak dua kali iaitu pada 7 

Januari 2010 semasa air surut dan pada 21 Januari 2010 semasa air pasang. 

Terdapat sepuluh lokasi persampelan yang telah diambil mengikut punca masing­

masing. Sampel air yang telah diambil akan dibawa terus balik ke makmal untuk 

dianalisis. Analisis yang dilakukan adalah mengikut kaedah yang diperkenalkan oleh 

APHA (American Public Health Association). Terdapat dua nutrient yang utama telah 

dikaji iaitu fosfat dan nitrat. Di Sungai Likas, julat kepekatan fosfat ialah 0.3 - 1.64 

mg/L dan nitrat ialah 1.3 - 5.9 mg/L. Ujian one sample t-test dibuat untuk 

menentukan perbezaan kepekatan nitrat dan fosfat di antara setiap stesen 

persampelan. Daripada ujian tersebut didapati bahawa perbezaan antara kepekatan 

nitrat dan fosfat dengan stesen persampelan adalah sangat signifikan iaitu, (P<O.Ol, 

p=O.OOO). Selain itu, ujian korelasi juga dibuat bagi membandingkan hubungan 

antara kepekatan nitrat dan fosfat dengan parameter-parameter in-situ. Didapati 

bahawa terdapat hubungan yang signifikan semasa air pasang berbanding semasa 

air surut. Secara keseluruhannya didapati bahawa kepekatan nitrat dan fosfat adalah 

tinggi di hulu Sungai Likas berbanding di hilir Sungai Likas. Perbezaan kepekatan ini 

adalah kerana disebabkan oleh punca-punca di setiap lokasi persampelan adalah 

berbeza dan juga dipengaruhi oleh aliran air pasang dan aliran air surut. 

Title: Current Distribution of Nitrate and Phosphate in Likas River. 

ABSTRACT 

This study of nutrients concentration in Likas River was determined. Samples were 

collected twice on 7 January 2010 during low tide and on 21 January 2010 during the 

high tide. There were ten sampling location along the Likas River according to the 

point sources or non-point sources relatively. Samples collected were taken back to 

laboratory to analyze according to Standard method recommended by APHA 

(American Public Health Association). There were two nutrients that were analyzed 

which were nitrate and phosphate. The range of phosphate concentration was 0.3 -

1.64 mg/L and nitrate concentration was 1.3 - 5.9 mg/L in the Likas River. One 

sample t-test was conducted to determine the differentiate between nitrate and 

phosphate concentration based on the sampling location. According to the analYSiS, 

the difference between the nitrate and phosphate concentrations with the sampling 

stations were very significant, that is (P<O.Ol, p=O.OOO). Besides that, correlation 

test was also done to compare between nitrate and phosphate concentration with the 

in-situ parameters. The correlation analysiS was more Significant on high tide 

compared to low tide. Overall, the concentration of nitrate and phosphate is higher in 

upstream compared to downstream of Likas River. The concentration differences 

were due to the point sources and non-pOint sources in every sampling site varies 

and it also influenced by analysis of parameters based on low tide and high tide. 

BAB 1 

PENDAHULUAN 

Sungai bukan hanya penting kepada manusia tetapi kepada semua kehidupan di 

dunia Ini. Sungai bukan sahaja merupakan suatu tempat rekreasi yang baik untuk 

manusia tetapi juga sebagai sumber air untuk kegunaan harian, pengairan, 

penjanaan tenaga elektrik dan lain-lain (Dunnette and Laenan, 1997). Terdapat 70% 

permukaan bumi adalah terdiri daripada air, namun begitu hanya 3% sahaja air 

tawar dan selebihnya adalah air masin iaitu sebanyak 97%. Daripada 3% jumlah air 

tawar ini, hanya 0.003% sahaja boleh dimanfaatkan yang hadir dalam bentuk 

lebapan tanah, air bumi, air wap, tasik dan juga sungai. 

Secara amnya, air memainkan peranan penting dalam pertumbuhan sesuatu 

komuniti. Walaupun sungai membawa banyak manfaat kepada manusia tetapi 

aktiviti manusia telah banyak menyebabkan berlakunya pencemaran sungai. 

Contohnya, apabila berlaku perubahan dalam kualiti air, ia akan memberi kesan yang 

negatif kepada komuniti tersebut. Perubahan dalam kualiti air ini juga boleh 

dikaitkan dengan fenomena pencemaran. Ia bukanlah satu masalah yang baru 

dihadapi di Malaysia malah ia bertambah serius dari semasa ke semasa. Pencemaran 

air bermaksud kehadiran atau penambahan sesuatu pernambahan semulajadi atau 

bukan semulajadi ke dalam persekitaran akuatik sehingga merosakkan sebahagian 

atau keseluruhan ekosistem air (Juliza, 2006). Terdapat sesetengah pihak yang tidak 

bertanggungjawab menjadikan sungai atau tasik sebagai tempat pembuangan 

bahan-bahan yang tidak diperlukan, contohnya dari kilang-kilang, aktiviti manusia, 

bandar tempatan dan bahan korek (Jermar, 1997). Jika masalah ini berlarutan, kita 

mungkin akan menghadapi masalah untuk mendapatkan air yang bersih. Tambahan 

pula, kos untuk merawat air yang tercemar adalah tinggi dan mengambil masa yang 

lama. Percemaran terhadap air adalah sangat dibimbangkan kerana ia akan 

menyebabkan kesan-kesan seperti pengurangan kandungan oksigen terlarut (DO), 

kenaikan dalam kandungan oksigen terlarut, kandungan organik, nutrien seperti 

nitrogen dan fosforus, warna dan kekeruhan. Kesemua unsur ini akan membawa 

perubahan dalam kualiti air seterusnya merosakkan kesemua air dalam aliran sungai 

tersebut. 

Nutrien adalah merupakan sebagai bahan-bahan makanan yang berkhasiat 

atau zat makanan (Hanifah, 2007). Ia juga boleh ditakrifkan sebagai unsur-unsur 

yang diperlukan oleh organisma sebagai makanan (Chhatwat, 1996). Nutrien terdiri 

daripada unsur-unsur nitrogen, fosforus, karbon dan lain-lain lagi (Raja Asri, 2005). 

Setiap nutrien ini akan berkitar secara semulajadi dan ia bergantung kepada 

perubahan iklim. Nutrien-nutrien ini akan menyerap ke dalam air mengikut nilai 

kepekatan tertentu. Kandungan nutrien yang tinggi dalam air, akan memberi satu 

masalah besar kepada sungai ataupun tasik. Keadaan ini akan menyebabkan 

lebihan nutrien dalam air dan keadaan ini dianggap eutrofikasi berlaku. Eutrofikasi 

berlaku disebabkan oleh pertumbuhan alga yang terlalu banyak di permukaan air dan 

menghalang pancaran cahaya matahari ke dasar sungai (Park,1980). Kekurangan 

cahaya matahari dan aras oksigen terlarut (DO) menjadi rendah disebabkan reputan 

tumbuh tumbuhan, dan fotosintesis tidak berlaku (Ryan, 2002). Kesannya, hidupan 

akuatik akan mati kerana kekurangan cahaya matahari dan oksigen terlarut dalam 

air. 

Ikan merupakan salah satu petunjuk yang baik bagi menyukat kualiti air. 

Sesebuah sungai tidak boleh dikelaskan sebagai tahap kualiti yang baik melainkan 

terdapat kepelbagaian spesies ikan yang boleh hidup di dalamnya atau dipanggil 

terdapat komuniti dalam air (Park, 1980). Oleh hal yang demikian, ikan merupakan 

produk akhir dalam rantai makanan sistem akuatik. Dengan kewujudan spesies­

spesies ikan, hal ini menunjukkan bahawa kandungan nutrien (nitrat dan fosfat) 

adalah rendah dan kesesuaian habitat untuk bekalan makanan, perlindungan dan 

tempat pembiakan (Mays, 1996). 

1.2 Latar belakang tempat kajian 

Sungai Likas merupakan antara sungai yang sangat penting bagi penduduk ynag 

menetap di sepanjang atau berhampiran dengan sungai tersebut. Sumber mentah 

ini digunakan untuk kegunaan domestik dan juga perindustrian. Ia juga merupakan 

tempat untuk mereka mendapatkan sumber protein atau makanan. Selain itu, sungai 

ini menjadi salah satu sumber bekalan air kepada penduduk yang berdekatan dengan 

sungai. Rajah 1 mununjukkan kedudukan tapak kajian. 

1.3 Latar belakang masalah 

Sebagai salah sebuah tempat rekreasi, atau habitat bagi hidupan air, Sungai Ukas 

seharusnya memenuhi spesifikasi-spesifikasi tertentu bagi memastikan air sungai 

tersebut bersih dan selamat digunakan. 

Adalah diketahui bahawa sebahagian sumber Sungai Ukas ini adalah 

berpunca dan air sisa kumbahan. Ini adalah kerana terdapatnya perkampungan di 

sepanjang sungai tersebut. Kebanyakan sistem saliran permukaan dan efluen akan 

disalirkan ke sungai. Yang mana keadaan ini menyumbangkan kepada kemerosotan 

kualiti air sungai sekaligus mecemarkan air sungai tersebut. 

Pembuangan sampah sarap ke dalam sungai membuatkan sistem pengaliran 

air terganggu. Menurut pemantauan awal yang dibuat, terdapat banyak sampah 
c::;, 

sarap di sepanjang sungai. Sampah sarap merupakan bahan yang tidak mudah reput \ 

contohnya plastik, botol-botol air kepingan kaca dan sebagainya. Jika keadaan ~ ~ 
- "'G 

berlarutan, hidupan di sungai tersebut akan terancam sekaligus menyebabkan air ~ ~ 

~::::.~ sungai terse but tercemar. :. .. 

1.4 Objektif kajian 

i) Menentukan tabu ran kepekatan pH, suhu, saliniti, konduktiviti, oksigen 

terlarut, fosfat dan nitrat di Sungai Ukas. 

ii) Membandingkan kepekatan parameter-parameter ini dengan interim 

kualiti air Malaysia. 

iii) Mengenalpasti punca-punca kehadiran kandungan fosfat dan nitrat di 

Sungai Ukas. 

~I ", 
~ 

1.5 Skop kajian 

Skop kajian ini adalah untuk mengkaji punca-punca kelebihan nutrien di Sungai Likas 

dan membandingkan taburan semasa dengan taburan terdahulu. Dalam kajian ini 

terdapat dua nutrien utama yang dikaji iaitu fosfat dan nitrat. Selain daripada 

nutrien dikaji, terdapat juga beberapa parameter seperti konduktiviti (ms/cm), 

permintaan oksigen terlarut (DO), nilai pH, suhu (0C) dan saliniti (ppt) akan dikaji 

sebagai penHai kualiti air. 

1.6 Kepentingan kajian 

Dengan terlaksanakan kajian ini, diharapkan hasH kajian ini dapat menentukan sifat­

sifat air sungai sama ada Sungai Likas ini, sesuai digunakan untuk tujuan aktiviti 

harian atau tidak. Hasil daripada kajian ini dapat memberi pemahaman serta dapat 

mempelajari tentang keadaan terkini sungai tersebut serta pemahaman mengenai 

isu-isu pencemaran yang berkaitan dengan penggunaan semula air sisa untuk tujuan 

pengairan di kawasan rekreasi. Dengan ini suatu' pembaharuan boleh dilakukan 

untuk memperbaiki keadaan sungai tersebut supaya terus kekal dan selamat untuk 

digunakan bagi tujuan harian terutamanya sebagai sumber minuman. Melalui kajian 

ini juga maklumat yang didapati tentang sifat-sifat tasik dan kandungan nutrien serta 

sumber pencemaran dalam Sungai Likas dapat diketahui. Maklumat ini amat 

berguna untuk merancang atau melihat semula pengurusan Sungai Likas untuk 

jangka masa panjang. 

BAB2 

KAlIAN PERPUSTAKAAN 

Permintaan terhadap air dianggarkan meningkat dua kali ganda jika dibandingkan 

dengan kadar pertumbuhan penduduk di dunia. Kadar pertambahan penduduk yang 

sejajar dengan pembangunan ekonomi telah menyebabkan permintaan air semakin 

meningkat. Ini kerana pertambahan penduduk, perubahan iklim, pengurusan yang 

tidak cekap juga merupakan faktor yang mempercepatkan lagi masalah kekurangan 

sumber air bersih. 

Pencemaran air adalah perubahan yang berlaku sarna ada dari segi keadaan, 

wama, bau, kandungan dan rasa sehingga menyebabkan ianya tidak sesuai untuk 

digunakan dan akan memberi kesan terhadap manusia dan kehidupan lain apabila 

menggunakannya. Punca bekalan air berbau busuk ini disebabkan oleh tindak balas 

antara ammonia dengan klorin semasa proses olahan air dilakukan. Pencemaran air 

yang berlaku dapat dikesan dan diklasifikasikan kepada tiga jenis, yang pertama 

adalah pencemaran fizikal. Pencemaran jenis ini berpunca daripada sisa-sisa yang 

tidak larut dalam air seperti sampah sarap daripada logam, kertas, kaca dan kelodak. 

Kedua adalah pencemaran biologi yang disebabkan oleh bahan seperti najis binatang 

dan manusia yang boleh menyebabkan kemunculan bakteria seperti £ coli, cacing 

nematod dan mikrob lain (Mays, 1996). Ketiga adalah pencemaran kimia iaitu 

pencemaran ini berlaku disebabkan terdapat kandungan kimia di dalam jasad air 

contohnya efluen dari industri-industri. 

2.1 Pencemaran air 

Secara umumnya, pencemaran air boleh dikategorikan kepada dua bahagian iaitu 

pencemaran air punca tetap dan pencemaran air punca tidak tetap. 

2.1.1 Pencemaran punca tetap 

Pencemaran air punca tetap adalah pencemaran yang berlaku yang diketahui punca 

buangannya, iaitu sisa buangan yang dikeluarkan daripada mana-mana sumber yang 

dikenalpasti tempatnya (Bartram and Balance,1996). Sebagai contoh sisa buangan 

daripada kilang industri loji olahan dan sebagainya. Pencemaran punca tetap 

mewakili segala aktiviti manusia yang mengeluarkan air sisa di mana ia terus 

dialirkan ke dalam loji olahan (Mohd Alimi, 2006). Pencemaran punca tetap adalah 

mudah untuk dikawal sekiranya setiap individu dapat memainkan peranan masing­

masing dalam melaksanakan sesuatu tugas yang dipertanggungjawabkan. Segala 

sisa yang dikeluarkan oleh kilang perbandaran dan sebagainya haruslah diuruskan 

dengan cekap oleh pihak pengurus kilang tersebut supaya sisa tersebut tidak 

memasuki terus ke dalam sungai (Selvamalar, 2004). Contohnya olahkan atau 

tapiskan air sisa terlebih dahulu sebelum dialirkan ke sungai. 

2.1.2 Pencemaran punca tidak tetap 

Pencemaran air punca tidak tetap boleh didefinisikan sebagai pencemaran resapan 

(Hanifah, 2007). Pencemaran jenis ini sukar untuk diketahui asal sumber 

pencemaran tersebut. Pencemaran jenis inl didapati penyebab utama masalah yang 

begitu meluas dan banyak mendorong kepada pencemaran jenis ini. Antaranya ialah 

aktiviti yang melibatkan pertanian dan guna tanah. Pencemaran jenis ini amat sukar 

untuk dikesan, dikira dan dikawal berbanding dengan punca pencemaran tetap 

(Biswas, 1997). Ciri utama punca tak tetap adalah ia bertindak balas dengan sesuatu 

keadaan hidrologi dan sukar untuk dikesan secara terus. Pencemaran punca tak 

tetap adalah lebih tertumpu pada aktiviti guna tanah dan ada kaitan dengan latihan 

pengurusan aktiviti pembangunan manusia (McDonald and Kay, 1994). Punca 

pencemaran jenis ini kebanyakannya disebabkan oleh air hujan yang bertindak. 

sebagai agen yang membawa bahan pencemar ke merata tempat dan seterusnya ke 

punca air (Corbitt, 1990). Pergerakan air larian permukaan ini akan membawa 

segala bahan kotoran ataupun bahan yang tercemar terus masuk ke dalam sungai 

ataupun tasik dan seterusnya menyebabkan dan meningkatkan pencemaran sungai 

atau tasik tersebut (Juliza, 2006). 

2.2 Eutrofikasi 

Eutrofikasi boleh ditakrifkan sebagai keadaan sungai yang kaya dengan lebihan 

nutrien dalam air yang menggalakkan pertumbuhan alga yang tidak terkawal (Mason, 

1996). Jika aliran input secara semulajadinya lebih tinggi berbanding dengan aliran 

output, maka proses ini akan berlaku secara semulajadi. Secara semulajadinya, 

proses eutrofikasi akan berlaku tempoh beribu-ribu tahun. Namun a ktiviti-aktiviti 

manusia telah menyebabkan proses ini berlaku dengan cepat. 

Proses eutrofikasi ini terbahagi kepada beberapa peringkat yang berlaku 

secara semulajadi. Peringkat yang pertama ialah oligotrof, ditunjukkan pada Rajah 

2.1, di mana jenis dan bilangan spesies akuatik iaitu ikan bertambah dengan cepat 

denagn kandungan oksigen terlarut (~O) yang tinggi, tetapi kandungan nutrien yang 

rendah. Mesotrof ialah peringkat kedua di mana wujudnya imbangan dinamik 

spesies-spesies tasik dan bahan-bahan sedimen. Peringkat mesotrof in ditunjukkan 

pada Rajah 2.2. Peringkat seterusnya ialah eutrof di mana keadaan organisma yang 

kurang kompleks mengambil alih menyebabkan permukaan air dipenuhi rumpai 

(Mohd Alimi, 2006). 

